
phgup inbu’

pgzywaw misu cikay zywaw nqu phgup inbu’, trang saku squ laqi ga
ini piyang lokah hi maku si ryax mnbu’ uzi, nanu yasa qu suruw na Zipun
Iga mwah ku ngasal la, baha hmswa ini pgqwas kwara Irwa, wal mgyay qu
Zipun lru nyux ini uwah tehuk qu theluw kya na’, si sami uwah ngasal Ia.
mngwas saku pgwasan laqi na Zipun kya ha, ru suruw Zipun lga ungat sinsi
mita mnbu’ uzi, cingay balay lamu na mnbu’ trang nasa pi. hminas balay
kinyaqih nya ga, nanu yaqu brbil pi. ini hyazi na iyu” qu nbu’ na brbil kya.
ana maki ga si giway pcbasaw cikay trang mkilux qu hi na nyux kyapun
brbil. nanu mwah saku ngasal Iga, hata pkita nbu’ muci ga siga phkani musa
tehuk Piyasan ga yasa maki qu sinsi nya. nanu yasa qu mnbu’ saku lga si ku
inzzizywaw ngasal Ipi.

nanu yasa qu mnbu’ Iga san magal yaki phgup ru kblayun nya gaga
la, trang nasa ga maki qutux baq balay phgup qu yaki gasa, yata maku nanak
uzi, nanu squ minxal mnbu’ saku Iru san kmal ni yaya maku la, nyux bsyaq
hazi qu innbu’ na lagi gani, ana pgnigan iyu’ ga ini thi’ uzi, kuna nyux
tringan na behuy ga, son nya qu yata gasa. mwabh la, si ku nya ktay lru sr’un
nya na k’aba kakay qu bnquy pprayun nya babaw bnquy qu cryanan gasa,

nyux hmgup qu ngwag nya, mhutaw hiyal qu cryanan ini ptama babaw na

bnquy lga, galun nya ru ptman nya lozi. wal mtama Iga sgtap nya gba qu
cryanan gasa lru htagun nya ru hotaw lga Imun nya shgup nya lozi.

ki’a minpira nya n’uci nya kya, lgan nya hmgup ru kmal la; “angu! swa
hazi na behuy ga say maku talam spi ha, ru mwah ku sasan lozi” muci ru
psnon nya bwax qu yaya maku wal ngasal nya la. kinsuxan nya mwah Iga
“spyun maku zngta” muci, baqun nya mung ke’ nya qu yaya lru san nya
kmzyap qutux zngta srmwan nya knus na zngta ru san nya gmuzi tanux
zngta gasa, hbgan ku nya ru yasa wayal la, ini ga sazing bingi babaw nya
mwah lozi qu yata gasa, “si cikay qsya qu semenki” ru agal
cikay bngciqg son nya qu yaya, ani ta sklimu muci, bigan yaya maku qu
pinsnan nya gasa lga bkyun nya abaw bngciq Iru hng’un nya gsya la, “tah!
angu” san nya yaya maku Iru spkita nya qu bubul suna na gsya, nyux tqopu
maki squ abaw na bngciq gasa ru kmal muci; “ta gani nyux maki squ syaw
nya gani Iga musa lokah la.” kinsuxan nya lga lokah ku la. aring

kya ksxun maku mita, sinyogun balay na tayal ay phgup gani.

